
Helssega gávpot lea dahkan bálvalusaid 
dásseárvo- ja ovttaveardásašvuođaplána 
jagiide 2022–2025. Plánas muitaluvvo, 
mo Helssega gávpot áigu ovddidit 
ovttaveardásašvuođa ja sohkabeliid 
dásseárvvu. Ovttaveardásašvuohta 
mearkkaša dan, ahte buot olbmot leat 
seammaárvosaččat. Sohkabeliid dásseárvu 
lea dásseárvu buot sohkabeliid gaskkas.

Helssega gávpogii lea dehálaš, ahte juohke 
gávpotlaš dovdá iežas buresboahtimin. 
Ovttage ii oaččo vealahit gávpoga 
bálvalusain dahje doaimmain. Plána 
čuvvot ovdamearkka dihte sosiála- ja 
dearvvasvuođabálvalusain, skuvllain ja 
kulturbálvalusain.

Plánas leat njeallje prinsihpa, maiguin 
gávpot ovddida ovttaveardásašvuođa ja 
sohkabeliid dásseárvvu. Prinsihpat leat:

•	 intersekšuvnnalašvuohta
•	 norbmadiđolašvuohta
•	 searvevuohta
•	 juvssahahttivuohta.

Intersekšuvnnalašvuohta
Olbmo eallimii ja doaibmamii váikkuhit 
máŋgga sierra dahkki, dego sohkabealli, 
ahki, eatnigiella ja váddu. Seammá dahkkit 
sáhttet muhtumin dagahit vealaheami vára. 
Olbmo sáhttet vealahit ovdamearkka dihte 
danin, ahte son hállá eará giela go earát 
dahje son johtá juvlastuoluin.

Intersekšuvnnalašvuohta lea neavvu, 
mainna sáhttá seassat dan, mo sierra 
dahkkit váikkuhit olbmo vejolašvuođaide 
doaibmat ja oassálastit.

Norbmadiđolašvuohta
Norpmat leat navdosat das, makkárat 
olbmot leat ja makkárat sii galggašedje 
leat. Norbmadiđolašvuohta veahkeha áddet 
earáláganvuođa ja deaivvadit juohke olbmo 
gudnejahttimiin.

Searvevuohta
Searvevuohta mearkkaša dan, ahte olbmos 
lea vejolašvuohta oassálastit alcces guoski 
mearrádusaide ja iežas beroštahtti áššiide. 
Buot gávpotlaččain galgá leat vejolašvuohta 
váikkuhit dasa, mo Helssega gávpoga 
ovddidit.

Juvssahahttivuohta
Juvssahahttivuohta mearkkaša fysalaš 
easttahisvuođa sihke sosiálalaš, 
ekonomalaš ja digitálalaš juvssahahttivuođa.

Fysalaš easttahisvuohta mearkkaša dan, 
ahte buohkain lea beassu bálvalusaide. 
Bálvalusaid sáhttá geavahit, vaikko jođášii 
juvlastuoluin ja oahpistanmearkkat leat 
čielgasat.

Sosiálalaš juvssahahttivuohta lea dat, ahte 
gávpoga bálvalusain lea rabas ja dorvvolaš 
atmosfeara. Juohkehaš lea bures boahtin.

Ekonomalaš juvssahahttivuohta sihkkarastá, 
ahte maiddái ruhtavánis olbmot sáhttet 
oassálastit ja geavahit gávpoga bálvalusaid.

Digitálalaš juvssahahttivuohta 
čujuha dasa, ahte buohkat sáhttet 
geavahit digitálalaš bálvalusaid, dego 
neahttasiidduid ja mobiilaapplikašuvnnaid. 



Go fierbmebálvalus lea juvssahahtti, 
dan sáhttá geavahit ovdamearkka dihte 
šearbmalohkanprográmmain.

Dásseárvo- ja 
ovttaveardásašvuođaplána 
ollašuvvama čuvvot
Dásseárvo- ja ovttaveardásašvuođaplána 
sisttisdoallá 93 doaibmabiju, maiguin 
ovddidit ovttaveardásašvuođa ja sohkabeliid 
dásseárvvu. Helssega gávpot čuovvu, mo 

plána ollašuvvá gávpoga bálvalusain. Plána 
lea fámus váldostivrabaji 2021–2025 loahpa 
rádjái. Dan maŋŋá gávpot dahká ođđa plána.

Sáhtát lohkat olles plána standárdagillii 
suomagillii, ruoŧagillii dahje eŋgelasgillii 
čujuhusas hel.fi/yhdenvertaisuus

